
!!  Hefurðu hug á að byggja eða breyta  !!

Magnús Sigsteinsson forstöðumaður Byggingaþjónustu Bændasamtakanna verður á ferð um Húnavatnssýslur og Strandir í lok mánaðarins. Þeir sem eru að velta vöngum yfir nýbyggingum eða breytingum á eldri húsum og hafa áhuga á að fá hann í heimsókn til sín eru beðnir að láta Gunnar hjá Ráðunautaþjónustunni vita sem fyrst (451-2602 / 895-4365) eða senda tölvupóst á rhs@bondi.is
Nú er um að gera að nýta sér þetta tækifæri og velta fyrir sér nýbyggingum, breytingum, vinnuhagræðingu ofl. í samráði við fagmenn heima á hlaði. Munum að betur sjá augu en auga. Bóndi þarf ekki að bera neinn kostnað af þessari heimsókn.

___________________________________________________________________________________

Aðalfundir ! 

Aðalfundur Ráðunautaþjónustunnar verður haldinn á Staðarflöt mánudaginn 24.apríl 2006 og hefst kl 13. Nánar auglýst síðar í bréfi til fulltrúa svo og á heimasíðunni rhs.is

Aðalfundur Búnaðarsambands Strandamanna verður haldinn í Barnaskólanum á Borðeyri fimmtudaginn 15.júní 2006 og hefst kl 14. Venjuleg aðalfundarstörf. Nánar auglýst síðar.

Aðalfundur Búnaðarsambands A-Húnvetninga verður haldinn á Blönduósi þriðjudaginn 2.maí 2006. Nánar auglýst síðar.

Aðalfundur Búnaðarsambands V-Húnvetninga verður ekki haldinn fyrr en í júní 2006. Nánar auglýst þegar nær dregur.

__________________________________________________________________________________

Heimasíða RHS

Nú höfum við loksins fengið heimasíðu – rhs.is. Það er ekki mikið efni komið inn á hana ennþá en hugmyndin er að bæta því inn smátt og smátt. Auðvelt er þó að koma þar inn fréttum og erum við þegar byrjuð að nýta okkur það. Hvetjum við ykkur einnig til að láta okkur vita af atburðum sem gott er að koma á framfæri svo hægt sé að halda úti lifandi miðli um hvað sé efst á baugi á meðal bænda á svæðinu. Einnig má nú þegar skoða þarna “Fréttabréfin” sem frá okkur koma.

